
زر سترګې توره ورېځ

علي اشرف درویشیان 



درویشـیان  اشـرف  علـی 
پـه  د وږي  د ۱۳۲۰ کال 
کرمانشـاه  د  نیټـه  ۳مـه 
ښـار، آبشـوران سیمه کې 
یـوه کارګـره کـوردي  پـه 
د  کورنـۍ کـې وزېږېـده. 
پـه ۱۲  املـه  لـه  بېوزلـۍ 
شـو.  کلنـۍ کـې کارګـر 
درویشـیان خپلې لومړنۍ 
زده کـړې پـه کرمانشـاه او 
لـوړې زده کـړې د تهـران 
تـه  پـای  کـې  پوهنتـون 
ورسـولې. د کرمانشـاه او 

ترسـره کـړه. دنـده  پـه شـاوخوا کلیـو کـې د ښـوونکي  لویدیـځ ګیـان 

کله چې درویشـیان له جال آل احمد، سـیمین دانشـور او امیرحسـین 
عالم پـور سـره ملګـری شـوی لـه هغـې وروسـته یـې د وړو کیسـو پـه 
لیکـول پیـل وکـړ. په خپلو کیسـو کې د بیوزلـه خلکو ژونـد انځوراوه 
او د هغـه پـه وینـا ټولـو کیسـو یـې د هغو کلیوالـو له ژوند څخـه الهام 

اخیسـتی چېـرې چـې هغه د ښـوونکي پـه توګه دنـده ترسـره کوله.

درویشـیان لـه صمـد بهرنګـي سـره هـم بلدتیـا لرلـه او د هغـه تـر مرګ 
وروسـته یـې غوښـتل چـې لارې تـه یـې ادامـه ورکـړي. علـی اشـرف 
درویشـیان پـه رئالیسـتي بڼه لیکوالي کولـه او د صـادق هدایت، بزرګ 
علـوی، ارنسـت همینګـوی، ګابریـل ګارسـیا مارکز او ویلیـام فاکنری 

تـر اغیز لانـدی و.

علـی اشـرف درویشـیان د ۱۳۹۶ کال د لـړم پـه ۴مـه لـه یـواوږد رنـځ 
وروسـته د مغـزي سـکتې لـه املـه ومـړ.



 

و نـه و. یـوه ورځ آغلـی لمـر پـه کـراره کـراره شـین آسـمان کـې ګرځېـده او خپلـې زرینـې 

وړانګـې یـې پـر ځمکـه خپـرې کـړې وې. دنګـو غرونـو لـه لیری خپل سـپین سـر د لمر په 

غېـږه کـې ایښـی و او ځلېـدل. ونـې او بوټـي هـم د لمـر وړانګـو تـه خـوښ وو.

رنګارنـګ ګلونـو هـم د لمـر زرینـې وړانګـې ښـکلولې. چینچڼـو او مرغانـو هـم لمـر تـه 

سـندرې ویلـې:

لمره شین آسمان ته

            ښه راغاست

           ښه راغاست

غر، دښتې صحرا ته

            ښه راغاست

            ښه راغاست

زمونږ کوچنۍ جونګړې ته

           ښه راغاست

             ښه راغاست

د هوسـۍ کوچني بچیانو هم په وښـو او چمن کې منډې وهلې او پټ-پټکانی یې کولو. 

د هوسـۍ یـو بچـی چـې ډیـر هوښـیار او چـالاک و غوښـتل یې داسـی ځای کې پټ شـي 

چـې څـوک یـې پیـدا نکـړي. همداسـې روان و، او روان و چې ناڅاپي ترېنـه ملګري ورک 

شـول. هـر څومـره یـې چـې اخـوا دېخـوا وکتـل څـوک یـې ونـه لیـدل. اړ شـو د یـو لیـری 

پـروت بڼ پـه لور ولاړ شـي.

لاړ او لاړ او لاړ ترڅـو چـې بـاغ تـه ورسـېد. یـو غـټ بـاغ و چـې څـو زره کلنـې ونـې یـې 

چارچاپېـره وې. داسـې وانګېـرل چـې دا بـاغ پېژنـي.

دا یـې ټاټوبـی و. پـه یـاد یـې شـول، کلـه چـې ډیـر وړوکـی و لـه خپـل پار سـره یوځـای د 

ځنـاورو لیوانـو لـه ویـرې لـه دې ځایـه تښـتېدلي وو.

زمونږ کوچی هوسۍ په پېل کې لږه یرېدلې وه خو له ځان سره یې وویل:

- دننه باغ ته ولاړه شم وګورم چې څه خبرې دي.

بـاغ تـه ورننوتـه، خـو د نـورو باغونـو اپوټـه دا ځـای تور تـم و. ټول آسـمان تـورې ورېځې 

پوښـلی و. کوچنـۍ هوسـۍ چـې لـږ غـور وکړ وی لېـدل، یوه تـوره وريځ د یو تـور ځناور 

پـه څېـر چـې زر سـترګې لـري په کرکه او غوسـه له پاسـه ورته ګوري. هوسـۍ له ویرې سـر 

ښـکته کړ او روانه شـوه.

بـاغ کـې چوپـه چوپیتـا وه. نـه سـندرې وې، نه نڅـا وه او نـه د ژوند شورماشـور و. ګواکې 

چـې پـه دې بـاغ کـې ټـول مـړه دي. کلـه ناکله به لـه یو کونج څخـه د ژړا غږ راتلو. ښـه یې 

چـې غـوږ ونیولـو او شـاوخوا یـې وکتـل، وی لېدل چې د غاټول ګل سـر ښـکته ځوړندل 

نیولـی، ژاړي او لـه ځانه سـره وایي:

-ای زمـا د زړه ټوټـې! ای زمـا ښـکلیه بچیـه! ولـې د تـورې ورېځـې پـر وړانـدې 

جګـړې تـه ولاړې؟ ولـې دې زه پـه زړه سـوری کـړم؟ ای زمـا ګرانـه، ای زمـا بچیـه!

د کوچنـۍ هوسـي زړه پـه تنـګ شـو. مخکـې ولاړه او د غاټـول ګل تـه یې سـام واچوه او 

ویل: وی 

-آغلې غاټول، ولې ژاړې؟

غاټـول سـر راپورتـه کـړ. د اوښـکو څاڅکي یې چې پر سـرو اننګو روان و پـه توره لمن کې 

پرېوتل. یو سـوړ اسـویلی یې وکړ. اوښـکې یې پاکې کړې او وی ویل:

-ای کوچنـۍ هوسـۍ تـه نـه وینې چې زمونږ باغ د شـپې په څېر تـور تم دی؟ مګر 

تـه پـه آسـمان کې هغـه تور دیو نه وینـې چې لمر یې بنـدي کړی دی؟

کلونـه کېـږي چـې زمونـږ بـاغ د لمـر مـخ نـدی لیدلـی. ځینو لـه تیارې سـره عـادت کړی. 

زمونـږ ماشـومان فکـر کـوي چـې ژونـد همداسـې دی. زاړه نـور د لمـر نـوم نـه اخلي. خو 

ځوانـان چـې یـو وخـت کمکیـان ول او د لمـر رڼـا تـه یـې لوبـې کولـې، د لمـر وړانګې یې 

احساسـولې، تـر اوسـه یـې لمـر نـدی هېـر کـړی. زما ځوی هـم له هغـو څخه یـو و چې د 

کیشـپ تـرور ځـوی او آفتاب پرسـت لـور سـره یـو ځـای د تـور دیو پـر وړاندې جګـړې ته 

ولاړل. هغوی یوه ورځ د باد په وزر چې د ورېځو دښـمن دی، کېناسـتل خو تورې ورېځ 

ناڅاپـي وخنـدل او وغورېـده او تـورې یـې پـړق وهـل او لـه هغـې وروسـته زمونـږ بچیان 

بېرتـه رانغلل.

د غاټول ستونی را ډک شو او په ژړا شو، له شاوخوا هم د ژړا غږ راپورته شو.

کیشپ ترور هم خپل سر په کاسه کې دننه کړو او په ژړا شوه.

آفتاب پرست ګل هم خپل سر ټیټ واچوه او په ژړا شو.



6 زر سترګې توره ورېځ

او باد هم ورو ورو ځان د ونو په پاڼو او څانګو کې پټ کړ او زګېروي یې شروع کړل.

کوچنۍ هوسۍ هم ډیره غمجنه وه نو په ژړا شوه.

ارغوان ګل چې لنډ قد او اوږده ویښتان یې لرل په خندا سره وویل:

-بیـا مـو هـم ژړا او زګیروي شـروع کـړل؟ ددې پر ځای راولاړ شـئ او لاس په کار 

شـئ. لـه ژړا هیـڅ هـم نـه جوړېـږي. زه هم ستاسـو په څېر یـم. خو هیڅ کلـه ژړا د 

حـل لاره نـه ګڼـم. فکـر کـوئ چـې تـوره ورېـځ زمونږ پـه ژړا خفـه کېږي. هغـه نور 

خوشالېږي. هم 

*     *     *

د شـپې آسـمان نـور هـم تورتـم شـو. کوچنـۍ هوسـۍ یـوې زړې ونې تـه ډډه ووهلـه او په 

چـرت کـې ډوبـه شـوه. هغه شـپه یې له ډیـره غمه هیڅ ونه خـوړل. له ځان سـره یې وویل:

-بایـد لاس پـه کار شـم. آغلې ارغوان سـم ویل. باید سـبا ته هغـه ووینم او خبرې 

ورسـره وکـړم، ترڅـو وپوهېـږم چـې یواځې خبـرې کوي یا په ریښـتیا هـم غواړي 

چې یـو کار وکړي.

سهار وختي کوچنۍ هوسۍ د سور چرګ په غږ له خوبه راپاڅېده.

چرګ په لوړ غږ دا سرود ویلې:

د لمر یاد دې ژوندی وي.

سور لمر ژوند بخښوونکی دی

چې نن د تورې ورېځ په قفس کې دی.

خو

د هغه په یاد ژوند پیلوو.

کوچنۍ هوسـۍ راپاڅېده، د هغې ونې خواته ورغله چې سـور چرګ هلته ولاړ و. سـام 

یې وکـړ او وی ویل:

-څـه خبـرې دي! لمـر د تـورې ورېـځ پـه قفـس کـې بنـدي دی او ته ورته سـندرې 

وایې؟

چرګ سر کوږ کړ او وی ویل:

-مـا لـه کلونـو راهیسـې د لمـر د راتګ خبر ورکـړی او اوس چې د تـورې ورېځ په 

بنـد کـې دی، دا زمـا دنـده ده چـې پرې نږدم د خلکو له یـاده ووځي.

لـه همـدې املـه هـره ورځ سـهار وختي په ټول توان سـره چیغـې وهم چې ژونـدی دې وی 

لمـر. دا کار ځکـه کـوم چـې ټـول د لمـر پـه فکـر کـې وي. که څه هـم نږدې ده چې سـتونی 

مـې وشـکېږي خـو خـوښ یـم چـې ځینـي داسـې شـته چې لمـر یې نـدی هیـر کـړی. زه د 

بلبـل پـه څېـر نـه یـم چـې له سـهاره تـر مازیګـره پـه دې تـور تم کـې مـړاوي ګلونو ته شـعر 

وایـي او سـر د هغـه پـه لمـن کـې ږدي او که وغواړي چې یو غټ کار ترسـره کـړي نو د باغ 

خلکـو د ناهیلـۍ شـعرونه دکلمه کوي.

پـه دې وخـت کـې چـې بلبلـې خپـل نـوم واورېـدو لـه یـوې بلـې ونې یې داسـې پـه دکلمې 

پیـل وکړ:

ای زما ښکلیه ګله

زلفې دې ږمنځ کړه

په الماسي ږمنځ

ریښتیا په دې تېاره کې دې رنګ څه رقم دی

آه چې په دې تېاره کې د پرخې دانې دې پرمخ څومره ښکلي ښکاري.

او بیـا بلبلـه لـه یـو ښـاخ څخه بل ښـاخ تـه والوته، مخ یـې د باغ اوسـېدونکو تـه واړاوه او 

شـعر یې پیـل کړه:

ماتې، ماتې

تېاره، تېاره

مونږ مړه یو

او پاڅون ځپل شوی دی.

لمر نه راستنېږي

ای بې ګور او کفن مړو

د خدای پامان، د خدای پامان

ای تور ښاخه چې پر ځمکه پرېوتی یې.

کوچنۍ هوسۍ د بلبلې دې کارونو ته په خندا شوه. خواته یې ورغله او وی ویل:

-دا خبـرې دې څـه مانـا لري؟ ته لېونۍ شـوې یې؟ داسـې خبرې وکـړه چې مونږ 

هـم پرې پوه شـو.

بلبلې په داسـې حال کې چې خپلې سـترګې یې پټې کړې وې او خپله شـعري ټولګه، چې 

د مڼـۍ لـه پاڼـو یـې جـوړه کـړې وه، لاس کـې اړولـه را اړوله، د سـترګو لاندې یې هوسـۍ 

ته وکتـل او وی ویل:

-با مې درپسې چې نه پوهېږې. زه خپل ځانته شعر وایم.

کوچنۍ هوسۍ وویل:

-نـو ولـې دې مـخ بـاغ تـه اړولی او شـعر وایې؟ ښـه بـه دا وي چې خپلـې ځالې ته 

ولاړه شـې او هلته ځانته شـعر ووایې.

بلبلې وویل:

-هغه تا پورې اړه نه لري.

والوتله او لاړه د یو بل مړاوي ګل خواته کیناستله.

پـه دې وخـت کـې یـو زوړ بوم چې ذره بیني عینکی یې په سـترګو وې د بـاغ له دیوال څخه 
راوالـوت، رانـږدې شـو، په داسـې حـال کې چې په کړس کړس یې خنـدل وی ویل:

-تـه دې شـاعر تـه وګـوره چې څه رقم شـعرونه وایي. اوس غوږ شـئ چې زه درته 
شعر ووایم. 

پـه داسـې حـال کـې چې د طایي سـاعت رنځیر یـې پر خپله غټه خېټه جـوړاوه او عینکې 
یـې سـمولې، خپلـه شـعري ټولګـه یـې چې د چنـار د ونـې له پوټکي یـې جوړه کـړې وه را 

بهـر کـړه او وی ویل:

د بوډاګانو په ږیره، برېتو مې قسم د صحرا په خاورو، دوړو مې قسم  

د بانجان په تور لکو مې قسم له شړومبو څکلو وروسته غړکیو  

د یتیم اوښکو سلګو مې قسم زه په دې ورانه ویجاړه کې خوشحال یم 

د نښـتر یـوې زړې او ورسـتې ونـې لـه هغې خوا سـر وښـوراوه او لـه ډډې یـې د ملخانو او 
کرړیـو آواز راپورتـه شـو، وی ویل:

-ډیر ښه ډیر ښه. خوند یې راکړ.

کوچنـۍ هوسـۍ تـه خنـدا ورغلـه. لاړه چـې لـږ وګرځـي. د تـوت یـوې غټـې ونـې خواته 
تېرېـده. ناڅاپـي یـې سـترګې د ورېښـم پـه چینچـی ولګېـدې چـې د تـوت پاڼـي خـوري. 

هوسـۍ ورتـه وویـل:

-سام د ورېښم چېنچيه!

خـو د ورېښـم چینچـۍ داسـې پـه خوړلو بوخـت و چې هیڅ یې د هوسـۍ غږ وانـه وریده 

او ځـواب یـې ورنکـړ. هوسـۍ بیا سـام ورکړ. خو بیا یې هم ځواب ترلاسـه نکـړ. تر دې 

چـې حوصلـه یې ختمه شـوه او وی ویل:

-لـږ دېخـوا هـم راګـوره. پـه دې تېـاره کـې داسـې ښـکاري ګواکې همدې تـه پیدا 

شـوی یې چې پاڼې وخورې او بیا د ورېښـمو تار جوړ کړې. خپل شـاوخوا دومره 

تـار تـاووې چـې پـه هغـه کـې بنـدي کېـږې او بیـا په هـم هماغـه بند کې چـې خپله 

دې جـوړ کـړی مـرې او نـور سـتا لـه کار څخـه ګټـه خلـي. خـو سـتا ځینـي ملګري 

هوښـیاران ول، مخکـې لـه دې چـې پـه دې بنـد کـې ومـري، دا بند یې سـوری کړ، 

بیـرون شـول او پـه پراخـو صحراګانو کـې آزاد پـرواز کوي.

د ورېښمو چینچي چې دا خبرې واورېدلې، خوړل یې بس کړل او وی ویل:

-ریښتیا وایې، ښه اوس راته ووایه چې څه وخت رابهر شم.

هوسۍ وویل:

-هغـه نـو تـا پـورې اړه نـه لـرې. له خپلو ملګرو سـره یوځـای شـه او ددې پر ځای 

چـې لـه سـباه نه تـر بېګاه پـورې ډوډۍ وخورئ، لږ یو بل سـره خبرې وکـړئ او له 

خپلـو مشـرانو زده کـړئ چـې څه وخـت د قفس د ماتولـو وخـت دی. تر هغې چې 

موکـه ونـه پېژنۍ، همـدا آش به وي او همدا کاسـه.

د ورېښـمو چینچـي لـه هوسـۍ مننـه وکـړه او ژمنه یې وکړه چې پـه دې اړه بـه فکر وکړي. 

هوا تېاره شـوه، هوسـۍ سـتړې شـوی وه او د یوې ونې خواته ویده شـوه.

*     *     *

هوا لږ روښـانه شـوه، بیا هم چرګ خپل سـرود وویلو. بلبل او بوم هم خپل نوي شـعرونه 

دکلمـه کـړل بیا یې لږ خولې کږې وږې کړې او خپل کار پسـې ولاړل.

هوسـۍ د آغلې غاټول او ارغوان او کیشـپ خواته راغله. آفتاب پرسـت هم همالته و. له 

پـرون راهیسـې چـې ارغـوان هغه خبـرې کړې وې، نور یـې نه ژړل، بیګاه ټـول په فکر کې 

ول. راټـول شـول، ارغوان وویل:

-باید یو کار وکړو.

کیشپ وویل:

-زه چمتو یم.

آفتاب پرست وویل:

-زه خـو بیخـی ګنـس شـوی یـم، سـر راباندې ګرځـي. هـرې خواته چې مـخ اړوم 

لمـر نـه وینـم. زه هم چمتـو یم.

باد هم په لوړ غږ خپل چمتوالی اعان کړ.

هوسۍ باد ته وویل:

-چُـپ شـه! هـر وخـت شـور کـوې. احساسـات دې لـږ کابـو کـړه. تـه څومـره 

احساسـاتي یـي؟ نـه ګـورې چې زر سـترګې تـوره ورېځ له پاسـه مونږ تـه برګ برګ 

راګـوري او لـه زر غوږونـو سـره زمونـږ خبـرې اوري. څـوک چـې غـواړي یـو کار 

وکـړي، ډیـر نـه غورېـږي او خپل احساسـات یو خواتـه ږدي. مـا دا خبرې له خپل 

پـار څخـه زده کړي.

باد وویل:

-په سترګو هوسۍ جانې. خپلې خبرې دې وکړه.

هوسۍ خپلو خبرو ته داسې دوام ورکړ:

-مونـږ بایـد د زر سـترګې تـورې ورېـځ لـه بند څخـه د لمر خاصون لپـاره چمتو 

شو.

لـه نـورو سـره هـم بایـد خبـرې وکـړو. هغـوی باید راویـښ کړو. لمـر ور پـه یاد کـړو. ټول 

بایـد د سـیند غـاړې تـه بوځو چې خپـل ژیړ او مـړاوي مخونه په اوبو کـې وګوري. هغوی 

تـه بایـد ووایـو چـې پـه کـوم حالـت کـې اوسـېږي. ارغـوان، ټولـو ارغوانونو سـره، غاټول 

ټول د غاټول ګلونه سـره، کیشـپ ټولو کیشـپانو سـره، آفتاب پرسـت ټولو آفتاب پرسـتانو 

سـره او بـاد ټولـو بادونـو سـره خبـرې وکـړي. ټـول باید خپلـې خبـرې وکړي کـه کومه لار 

لـري باید خپـل وړاندیزونـه وکړي.

زمونـږ او زمونـږ د بچیانـو ژونـد لمـر پـورې تړلـی دی. کـه لمـر نـه وی اوبه هم پـه بخار نه 

بدلېـږي او آسـمان تـه نـه پورتـه کېـږي، باران نـه ورېـږي. که لمر نـه وي، زمونـږ بچیان نه 

رالوېـږي. تـل بـه رنځـور او رنګ الوتی وي. که لمر نه وي، مېوې هم نه پخېږي. شـفتالو، 

زردالـو، مڼـې، آلوبالـو، ګیـاس، ګان او چمن به داسـې تـازه او رنګین نـه وي. که لمر نه 

وي زمونـږ سـترګې بـه هیـڅ ځـای ونه وینـي، او که یې وګـوري هم نو ټول ځایونـه به راته 

تور او تیاره ښـکارېږي. د لمر خاصون لپاره باید سرښـندنه وکړو. باید سـره راټول شـو 

او مبـارزه وکـړو. هرومـرو بـه پـه دې لاره کې ځیني خپل ژوند له لاسـه ورکړي خو که لمر 

نـه وي، مونـږ ټـول بـه لـه منځه ولاړ شـو. او که پاتې هم شـو نـو رنځور او معلـول او ډارن 

بـه یـو، چـې دا له مرګ څخه بدتـره دی.

دې وخـت کـې یـې چـې شـاوخوا وکتـل نو د بـاغ ټـول اوسـېدونکي د هوسـۍ ګردچاپېره 

راټول شـوي وو.

ناڅاپـي د تـورې ورېځـې د خنـدا غږ راپورته شـو. برېښـنا یې وکړه او توپـان یې پیل کړ. د 

باغ ټول اوسـېدونکي وتښـتېدل. هوسۍ، غاټول، آفتاب پرسـت، ارغوان، کیشپ او سور 

چـرګ ټولـو ځانونـه د یـوې ونې لانـدې پټ کـړل. د ارغوان مخ وینې شـوی و ځکه د ږلې 

یـوه دانـه یـې پـر مـخ لګېدلـې وه. کیشـپ خپل سـر په خپله کاسـه کې پـټ کـړی او په امن 

کـې و. د آفتاب پرسـت سـر هـم دوه درې ځایـه مـات شـوی و. د هوسـۍ لـه شـا هـم وینې 

روانـې وې. پـه دې وخـت کـې شـرمخ لـه لیرې راښـکاره شـو. هوسـۍ او ملګـري یې چې 

ولیـدل نـو پـه خنـدا شـو. بـوم هم له بلـې خوا راغـی او په خندا یـې پیل وکـړ. بلبلې هم په 

مـړاوي ګل لاس اچولـی و او لـه دنیـا بې خبـره وه او کلـه ناکلـه به یې خپل شـعرونه ویل. 

هوسۍ شرمخ ته وکتل او وی ویل:

-ولی خاندې؟

شرمخ په ملنډو وویل:

-ډیـرو غوښـتل چـې دا کارونـه وکـړي خـو وی نشـو کـړای او خپل ځانونـه یې له 

لاسـه ورکـړل. ښـه بـه دا وی چـې خپـل کار پسـې لاړ شـئ. تـر اوسـه څـوک نـه دې 

توانېدلـي چـې لـه تـورې ورېځ سـره جګـړه وکړي.

هوسۍ وویل:

-لـه دې هـر څـه لېـدو وروسـته زه نشـم کولای چې سـترګې پټـې کـړم او خپل کار 

پسـې لاړه شـم او سـتا پـه شـان پـه دې تـور تـم کـې د کـوم حیـوان خوسـا غوښـې 

وخـورم او پـه کـراره ویـده شـم. زه مخکې نـه پوهېدم په دې نړۍ کې داسـې باغ هم 

شـته چـې هلتـه لمـر نه بلکـه توره ورېـځ حکومت کـوي. اوس چې پوهه شـوې یم 

نـو بېرتـه نـه سـتنېږم. دا زمـا ټاټوبـی و. تـه هـم بې ځایه خاندې، ښـه بـه دا وي چې 

خپل کار پسـې ولاړ شـې. 

د هوسـۍ ملګرو پر شـرمخ غالمغال وکړ او شـرمخ هم خپل لکۍ د پښـو منځ کې ونیوله 

او وتښتېده.

پـه دې وخـت کـې چینچڼـې چـې خبـرو ته یې غـوږ ایښـی و، رانـږدې شـوه او وی ویل زه 

هـم لـه تاسـو سـره یـم، نور لـه تېارې پـه تنګ راغلـې یم.

توتکۍ هم راپیدا شوه او وی ویل:

-زه هـم لـه پسـرلي او لمـر سـره مینـه لـرم او پسـرلۍ له لمر پرته ارزښـت نـه لري. 

زه هـم له تاسـو سـره یم.

پـه دې وخـت کـې ورو ورو د قدمونـو غږ راغی. ټول چُپ شـول او ښـه یې غوږ کېښـوده، 

وی لېـدل چـې پرخـې پـر چمن قدمونـه ږدي او را نږدې کېـږي. له پرخو یو راوړاندې شـو 

او وی ویل:

-هوسۍ جانې مونږ درسره یو.

آفتاب پرست ګل وخندل او وی ویل:

-تاسـو به څه وکړئ؟ لمر خو ستاسـو دښـمن دی. کله چې لمر راوخېژي تاسـو 

لـه منځه ځئ.

پرخې وویل:

-کلونـه کېـږي چـې مونږ د چمن پر مخ همداسـې ناسـت یو او خوسـا شـوی یو. 

دومـره ډیـر پـه یـو ځـای ناسـت یـو چې نور سـتړي شـوي یو. لمـر مونږ آسـمان ته 

پورتـه کـوي او بلـه ورځ لـه یو نوي ژوند سـره او تازه د ګلونـو او چمن پر مخ کېنو. 

نـو لمـر زمونږ دښـمن ندی. لمر مونږ ته حرکت رابخښـي. له همـدې امله د تورې 

ورېـځ پـر وړانـدې جګړه کې مونږ له تاسـو سـره یو.

ارغوان وخندل او وی ویل:

-نو تاسو به څنګه د تورې ورېځ پر وړاندې جګړه وکړئ؟

پرخې د یو بل غوږ کې وبوږنېدلې او بیا یې هوسۍ ته مخ ورواړاوه او وی ویل:

-ډیـر کارونـه کـولای شـو. اوس یـې تاسـو تـه نـه وایـو. کله چـې د تـورې وريځې 

جګـړې تـه تللـئ بیـا به یـې درته ښـایو.

هوسۍ له خپلو ملګرو سره مخه ښه وکړه او هر یو یوې خواته ولاړل.

*     *     *

سـبا سـهار بیا سـور چرګ خپل سـرود په دومره زور او شـور سـره وویلو چې له خولې یې 

یـو څاڅکـی وینـه راغلـه، خو سـور چرګ همداسـې په لـوړ غږ خپل سـرود ته ادامـه وکړه 

چـې خپـل غږ د باغ اوسـېدونکو غوږ ته ورسـوي.

پـه بـاغ کـې عجیبـه حالـت و. هر یـو بل ته خبـر ورکولو. تـوره ورېځ لـه پاسـه غورېدله او 

خپـل ناولـي غاښـونه یـې ښـکاره کـول او د تـورې رڼا یې سـترګې وړې. کوچنۍ هوسـۍ، 

ارغـوان، غاټـول، آفتاب پرسـت، کیشـپ، توتکـۍ او چینچڼـه د بـاغ پـه منـځ کـې راټـول 

شـوي وو او پـه کـراره یـې خبـرې کولـې. یـوه پرخـه هـم د ارغوان په ښـکلي مخ ناسـته وه. 

بـاد هـم پـه خپل ټول توان سـره خپور شـوی و ترڅو خپلـو ملګرو ته ډیر ځـای جوړ کړي. 

پـه دې وخـت کـې چـې ټول چمتـو شـوي وو ناڅاپي تـور لېوه راپیدا شـو.

لېوه تل د تورې ورېځي سـتاېنه، او هغې ته یې غوړه مالي کوله، دا چې د باغ اوسـېدونکو 

غوښـتل د تـورې ورېـځ پـر وړانـدې جګـړه وکـړي، پـه غوسـه و. ځکـه هغـه پـه تېـاره کـې 

کـولای شـول پـه ښـه توګـه خپل کارونه ترسـره، او خېټـه مړه کړي. لېـوه رانږدې شـو او په 

غوسـه یې وویل:

-دلتـه څـه خبـرې دي؟ تاسـو نـه شـرمېږۍ چـې خپـل بـادار سـره خیانـت کـوئ. 

وګـورئ دا آرامـه او چُـپ بـاغ مـو کـوم حـال تـه رسـولی دی. پرېـږدئ چـې خلـک 

خپـل کار وکـړي. دا خمنـډۍ هوسـۍ له کومه راغلې ده؟ پار یـې هم ددې په څېر 

و چـې مونـږ لـه دې ځایـه وشـړلو. اوس غـواړي تاسـو ټـول ووژني.

ناڅاپـه یـې مـخ هوسـۍ تـه واړلـو چې بریـد پرې وکـړي. خـو هوسـۍ چالاکـه وه او ځان 

یـې اخـوا کړو.

توتکیـو پـر لېـوه بریـد وکـړو او په خپلو تېرو مښـکو یې د هغه ما سـورۍ سـورۍ کړه. په 

وینو لړلی لېوه وتښـتېده.

پـه دې وخـت کـې د بـاغ ګیـدړه راپیـدا شـوه. مـکارې ګیـدړې په تېارې کې په آسـانۍ سـره 

کـولای شـول چـې د مرغانـو او چرګانـو پـه کورونـو بریـد وکـړي نـو د لمر لـه راتګ څخه 

ویرېدلـه. پـه کـراره کـراره رانږدې شـوه. ځان سـره پټه-پټه غږېدله، شـاوخوا یـې کتل وې 

ویل:

-تاسـو تـه نصیحـت کـوم چـې لـه تـورې ورېځ سـره جګـړه مه کـوئ کنه ټـول به د 

دوزخ پـه اور کې وسـوځېږئ.

هوسۍ وویل:

-له دې بدتره دوزخ هم شته چې همدا اوس پکې ژوند کوو؟

کوچنـۍ هوسـۍ چینچڼـو تـه اشـاره وکـړه او ناڅاپـي د چینچڼـو لښـکر پـر ګیـدړې برید 

وکـړ. ګیـدړې دوه پښـې لرلـې، دوه یـې قـرض کـړې او وتښـتېدله.

شورماشـور و. سـور چـرګ او ملګـرو یـې سـرود ویلـو. بـوم ځـان پـټ کـړی و او پـه یـوه 

کنډوالـه کـې خپـل شـعرونه ویـل.

بلبلـې هـم خپله شـعري ټولګه چې د مڼـۍ له پاڼو یې جوړه کـړې وه، تخرګ لاندې نیولې 

او د یو مړاوي ګل خواته ناسـته وه. سـترګې یې هم تورې کړې وې او داسـې برېښـېده چې 

یـو دوه پېالې شـراب یې هم څکلي وي.

جګـړه پیـل شـوه. د ورېښـمو چینچـي هـم لـه پیلـې راوتـي و، د پتنګ پـه بڼه اخـوا دیخوا 

الوتـل او د سرلښـکر خبـرې بـه یې نـورو ته رسـولې.

لـه هغـې خـوا یـو ړونـد مـوږک د خـاور لانـدې راووت، پـه داسـې حـال کـې چـې تـورې 

عینکـې یـې پـه سـترګو وې او امسـال یـې پـه ځمکـه وهلـه پـه لـوړ غـږ یـې وویـل:

-څـه خبـره ده؟! ولـې ځمکـه پـر لغتو وهئ؟! زما کـور مو را خرابه کـړو. د بچیانو 

دسـترخوان مې له خاورو ډک شـو. دا شورماشـور د څه لپاره دی؟

ولې مو نه پرېږدئ چې په کراره یوه مړۍ ډوډۍ وخورو؟

ارغوان وخندل او وی ویل:

-غواړو چې لمر وژغورو.

ړوند موږګ په حیرانتیا سره وپوښتل:

-لمر نو کوم ځناور دی؟ ما یې تر اوسه نوم هم ندی اورېدلی.

ارغوان وویل:

-تـه خـو ړونـد یـې، تاتـه څـه فـرق کـوي کـه رڼـا وي یـا تېـاره، تـه لـه تېـارې سـره 

بلـد یـې. ښـه بـه دا وي چـې د خپلـو بچیانـو د دسـترخوان غـم دې وخـورې چـې 

رنګارنـګ ډوډۍ یـې پـه خـاوره ککـړه نشـي. ځـه ولاړ شـه لـه سـهاره تر بیـګاه کار 

وکـړه او هغـوی را لـوی کـړه چـې سـل نـور مـوږکان دې بـاغ کـې زیـات شـي.

ړوند موږک په غوسې سره وویل:

-غلی شه لعنتی. د بل چا کار کې کار مه لره کنه په دې امسال دې غاړه ماتوم.

ارغوان وویل:

-ړونـد موږکـه! نـور نـو هغـه وخت تېر شـوی چـې د یو بل د سـر او لکۍ سـتاینه 

وکـړو او پـه درواغـو یـو بـل تـه ټیټ او پاس شـو او ځـار او قربان ووایـو. اوس باید 

د یـو بـل نیمګړتیـاوې مخامخ ووایو چـې له ډیـره درده وژاړو.

ړوند موږک خپله امسا وار کړه. ارغوان سر ټیټ کړ، امسا لری ولوېده.

په هغه شورماشور کې، ړوند موږک چیغې کړې:

-ای خلکو امسا مې چېرته ده؟

-کـور مـې چېرتـه دی؟ وای تبـاه شـوم. اوس بـه مـې بچیـان لـه لـوږې ومـري. زه 

ښـځه لـرم، ماشـومان لـرم، ماسـره مرسـته وکړئ.

خو غږ یې په هغه غالمغال کې ورک شو.

د کوچنـۍ هوسـۍ پـه امـر، هـر یوې چنچڼـې د سـرو ګلونو له ښـاخونو اغزي راوشـکول 

او پـه مښـوکو کـې ونیـول. توتکیـو هـم همـدا کار وکـړ. پرخـې د ارغـوان او غاټـول پر مخ 

کیناسـتلې. د آفتاب پرسـت ګل هـم لـه خپلـو دانـو سـره چمتو شـو. چرګ او ملګـرو یې د 

چمتووالـي تولـه ووهلـه. بـاد هـم پـر ځمکه کېناسـت او ټول د هغه پر شـا سـپاره شـول.

خـو لـه هغـې خـوا واوره چـې تـوره ورېـځ پـه غوسـې سـره غُرېدلـه. تـوره یـې ښـودله. زر 

سـترګې او زر غوږونـه یـې تېـره کـړي و. غـټ وجود یې اخوا دیخوا کشـولو. تـورې ورېځ 

غـږ وکړ:

-تاسـو ټـول لـه منځـه وړم. کـه د هر چا غږ مـې واورېدو یا یې ځان وښـورولو، له 

منځه یې وړم. ای! بدجنسـې هوسـۍ! ستا غاښونه در ماتوم.

خـو هوسـۍ او ملګـري یـې هغه نښـتر نه وو چـې په دې بادونـو ولړزېـږي. د پېچک ګلونه 

چـې د یـو لـوی چنـار شـاخوا تاو شـوي وو، د هغـه په غوږ کـې وویل:

-تـه ولـې لـه هوسـۍ او ملګـرو سـره یـې مرسـته نـه کـوې. یواځـې ځـان دې غټ 

کـړی. تـه خـو هـم یـو کار وکړه.

چناره سوړ اسویلی وکړ او وی ویل:

-زما وخت تېر شوی. زه زوړ شوی یم.

پېچک وویل:

-تـه ځـان تیرباسـې، کنـه دا تجربـه چـې ته لـرې لـه دوی سـره ډېره مرسـته کولای 

شـې. زه خـو ورځـم چـې ورېځ له سـتوني راونیسـم.

پېچک له لیرې چیغه کړه:

-مـا هـم لـه ځـان سـره یوسـئ. ای کوچنـۍ هوسـۍ. زه هـم لـه خپلو ملګرو سـره 

چمتـو یم.

بـوم پـه کنډوالـه کـې ویده شـوی و او پـه خوب کې قافیې پسـې ګرځېدو. بلبلـې هم خوب 

لیـدو چـې شـعري ټولګـه یې چاپ شـوی او د پښـتۍ پر رنګ یـې لانجـه وه. ړوند موږک 

خپلې امسـا پسـې ګرځېدو او ښـېرا یې کولې.

لېـوه لـه ډیـره درده کریکـې وهلـې او خپـل ټپونه یې څټل. ګیـدړه په تمه وه چـې کوم لوری 

بریالـی کېـږي چې ځان هماغې خواته ونیسـي.

چرګ هیله بخښونکي شعرونه ویل او خپلو ملګرو ته یې ځواک ورکولو.

د بریـد تولـه ووهـل شـوه. باد حرکت وکړ. لـه ټولو مخکې نازک بدنه پرخې چـې د ارغوان 

او غاټـول پـر مـخ ناسـتې وې پـه کـراره والوتلـې او پرتـه لـه دې چـې تـوره ورېځ پوه شـي د 

هغـې پـه تـوره کیناسـتلې . پـه یوه شـېبه کې د تـورې ورېځ تـوره زنګ ووهله او ماته شـوه. 

خـو پرخـو هـم خپـل ژونـد لـه لاسـه ورکـړی وو. هغـوی خپـل ژونـد د لمـر آزادۍ او بـاغ 

روښـانتېا لپـاره قربـان کـړو چـې سـبا له یو نـوی ژوند سـره په چمـن او ګلونو راپیدا شـي.

پـه لومـړي کتـار کې، کیشـپونو، له خپلو کاسـو څخه یـو غټ مورچل چمتو کـړی و چې 

د تـورې ورېـځ ډزې بې اغېزې کړي.

اوس وار د چینچڼـو او توتکیـو وو چـې لـه خپلـو اغـزو سـره پـر تـوره ورېـځ بریـد وکـړي. 

پېچـک هـم د تـورې ورېـځ لاس او پښـې وتړلـې او سـتونی یـې ورتـه کلـک ونیولـو.

هوسـۍ هـرې خواتـه منـډې وهلې او فرمـان یې ورکولو. آفتاب پرسـت ګل خپلـې دانې په 

تېزۍ سـره د تورې ورېځ سـترګو ته وشـیندلې.

تـورې ورېـځ چـې هـر څـه کوښـښ وکـړ، غاښـونه یـې ښـکاره کـړل او وغورېـده، ګټـه یې 

ونکـړه. وجـود یـې ټوټـه – ټوټه کېده او پر ځمکـه را غورځېدو. تورې ورېـځ زارۍ کولې، 

خـو ګټـه یـې نـه لرلـه. لمر لـه زرینو وړانګو سـره د تـورې ورېځ له شـا وځلېـدو او په خندا 

شو.

ټولو د خوښۍ چیغې وهلې. ارغوان ټپي شوی و او هوسۍ د هغه ښکلی مخ ښکلولو.

غاټول، آفتاب پرسـت، کیشـپ او ټولو د خپلو ملګرو مړي راټولول او د هغوی په یاد یې 

د بـاغ د نښـترو لـه لرګیو څلـۍ جوړولې ترڅو یاد یې تل ژوندی پاتې شـي.

*     *     *

پر سبا یې، سور چرګ خپل غږ داسې اوچت کړ:

د آزادۍ سور لمره

پر خپل روښانه مخ

ژوندبخښونکې وړانګې 

مونږ ته رابخښې
او مونږ هغه ته آزادي وروبخښله.

ای ځلیدليه لمره، تل وځلېږې
او تر پایه بریالی اوسې

پرېږده چې زمونږ بچیان ستا تر وړانګو لاندې آزه لوبې وکړې.






